
SOALAN

Dato’ Normala binti Abdul Samad [ Pasir Gudang ] minta Menteri
Dalam Negeri menyatakan apakah pengiktirafan yang diberikan
kepada Yayasan Hang Tawi yang semakin giat mengutip derma dan
apakah langkah yang diambil oleh pihak Kerajaan bagi membanteras

sindiket kutip derma yang kian berleluasa.

JAWAPAN :
Tuan Yang di-Pertua,

Yayasan Hang Tawi Malaysia (PPM-005-02-06052014) telah
didaftarkan pada 6 Mei 2014 dengan alamat pendaftaran di
No.95, Lengkok Cempaka 1, Persiaran Cempaka 1, Bandar Aman
Jaya, Kuala Muda, 08000 Sungai Petani, Kedah. Pengerusinya
adalah Muhammad Ridzuan bin Azhar.

Tiada pengiktirafan yang telah diberikan kepada pihak Yayasan
Hang Tawi Malaysia tetapi pertubuhan tersebut telah bergerak
bersama Jabatan Pendaftaran Pertubuhan Malaysia (JPPM) di
dalam beberapa program Jabatan sebagai usaha jaringan
kerjasama Jabatan dengan pertubuhan-pertubuhan berdaftar
disamping langkah mempromosikan peranan Jabatan sebagai
medium perhubungan di antara pihak kerajaan dan pertubuhan.

Berhubung aktiviti kutipan derma, pihak pertubuhan boleh
membuat permohonan kelulusan daripada Ibu Pejabat Polis
Daerah (IPD) berhampiran untuk tujuan membuat atau
menjalankan aktiviti kutipan derma oleh sebab JPPM tidak
mempunyai punca kuasa untuk melulus dan memberi kebenaran
untuk pertubuhan berdaftar membuat kutipan derma. Sekiranya
pertubuhan telah mendapat surat kelulusan atau kebenaran
kutipan derma tersebut, pertubuhan boleh membuat kutipan

sehingga mana tarikh atau tempoh yang dikeluarkan.

Sekiranya didapati pertubuhan menyalahgunakan surat
kelulusan atau kebenaran yang dikeluarkan oleh pihak Polis
Diraja Malaysia (PDRM), pihak PDRM tidak ragu-ragu dan
te.ragak-agak untuk mengambil tindakan selaras undang-undang
yang sedang berkuatkuasa begitu juga pihak JPPM boleh
mengambil tindakan sehingga ke peringkat pembatalan
pertubuhan tersebut sekiranya pihak Jabatan menerima aduan

penyalahgunaan tujuan dan matlamat penubuhan.



